
A Xunta alerta dunha intoxicacion pola biotoxina
ASP (amnésica) debido ao consumo de mexillon
adquirido fora das canles legais

Santiago, 6 de agosto de 2014.- Galicia rexistra a primeira intoxicacion pola biotoxina ASP (siglas da
sta denominacién inglesa Amnesic Shellfish Poison) debido ao consumo de mexillébn adquirido féra
das canles legais. Asi o reflicte o boletin epidemioléxico que publica quincenalmente a Conselleria de
Sanidade, no que se explica que a finais do mes de xullo un hospital notificou dous casos de
intoxicacién por esta toxina.

Segundo explica este boletin estes casos presentaban unha sindrome confusional e perda de memoria
de curta duracion e antecedente de consumo de mexilléns. Ademais sinala que os mexillons foron
consumidos en paella, feito que aumenta o risco de intoxicacion xa que a ASP € hidrosoluble, e
poderia pasar ao arroz, como acontece noutras hidrosolubles como a biotoxina PSP, tamén cofiecida
como paralizante.

As persoas afectadas explicaron que mercaron os mexillons directamente a un produtor ao que non
identificaron, polo que se descofiece a zona exacta de producién. Non obstante, a informacién
disponiible reflicte que proceden dunha zona da Ria de Arousa e que no momento no que se mercaron
(entre finais do mes de maio e principios do mes de xufio) os poligonos Pobra H e Pobra G estaban
afectados por biotoxina ASP, tal e como se pode comprobar no histérico do estado de zonas da paxina
web do Instituto Tecnoldxico para o Control do Medio Marifio (Intecmar), dependente da Conselleria do
Medio Rural e do Mar.

Ante este caso, as consellerias de Sanidade e de Medio Rural e Mar realizan un chamamento a
cidadania para que non adquira peixe e marisco féra das canles legais, xa que s6 o produto que se
extrae e comercializa segundo o establecido legalmente é 6ptimo para o consumo.

Estado das zonas de producionA Conselleria do Medio Rural e do Mar informa do estado das zonas de
producion de moluscos a través da paxina web do Intecmar. Coa informacion das analiticas realizadas
actualizase duas veces ao dia un informe de estado de situacion de zonas que mostra se a zona esta
aberta ou pechada. Ademais, vaise emitindo unha serie de informes de cambios do dia.

Toda esta informacion é publica e publicase a tempo real na paxina web do Intecmar. Ademais, en
canto hai unha nova resolucién envianse servizos de aviso rdpido a todas as asociacions de
produtores, depuradores e transformadores, as autoridades sanitarias e as de inspeccion, acadando
unha diseminacion ampla e rigorosa de toda a informacion.

Biotoxina ASPA ASP produce, na maioria dos casos, un cadro de diarrea, normalmente dentro das
24-48 horas tras o consumo dos moluscos contaminados. Outros sintomas son: mareos, dor de
cabeza, desorientacion e perda da memoria a curto prazo podendo chegar a presentar incluso
sintomas mais graves.

